
                                                                                                                                                                                                          

საქართველოს კომუნიკაციების ეროვნული კომისიის თავმჯდომარეს
ბატონ კახი ბექაურს,

კომისიის წევრებს: ბატონ ვახტანგ აბაშიძეს,
ბატონ ივანე მახარაძეს,

ქალბატონ ეკატერინე იმედაძეს,
ქალბატონ ნათია კუკულაძეს,

წარმოგიდგენთ შპს  „მაგთიკომის“ შენიშვნებს  საქართველოს კომუნიკაციების  ეროვნული
კომისიის  (შემდგომში  -  კომისია)  მიერ  საჯარო  კონსულტაციების  ფარგლებში
გამოქვეყნებულ  „ერთიანი  საინფორმაციო  პლატფორმის  ადმინისტრირების  წესის”
პროექტთან (შემდგომში - პროექტი) დაკავშირებით. 

1. პროექტის  თანახმად,  ინფრასტრუქტურის  ოპერატორი  ვალდებულია  განათავსოს
ინფორმაცია  მისი  ფიზიკური  ინფრასტრუქტურის  შესახებ  ერთიან  საინფორმაციო
პლატფორმაზე,  რაც  არ  არის  „სატელეკომუნიკაციო  ინფრასტრუქტურისა  და
სატელეკომუნიკაციო  მიზნებისთვის  გამოყენებადი  ფიზიკური  ინფრასტრუქტურის
გაზიარების  შესახებ“  საქართველოს  კანონთან  (შემდგომში  -  კანონი)
შესაბამისობაში.  კანონის  7.1  პუნქტის  თანახმად1,  ერთიანი  საინფორმაციო
პლატფორმის  მეშვეობით  ინფრასტრუქტურის  ოპერატორისათვის  ინფორმაციის
მიწოდების ვალდებულება ვრცელდება საზოგადოებრივი დანიშნულების სამშენებლო
სამუშაოების  მწარმოებელ  პირებზე.  კანონის  არც  ერთი  ნორმა  პირდაპირ  არ
ავალდებულებს  ინფრასტრუქტურის  ოპერატორებს  განათავსონ  ინფორმაცია
მათ  სარგებლობაში  არსებულ  ინფრასტრუქტურაზე,  შესაბამისად
ინფრასტრუქტურის ოპერატორების მხრიდან ასეთი ინფორმაციის განთავსება არის
ნებაყოფლობითი. ამ მოსაზრებას ამყარებს, კანონის 5.4 მუხლი, რომლის თანახმად,
ინფრასტრუქტურის  ოპერატორი  უფლებამოსილია  არ  გასცეს  მოთხოვნილი
ინფორმაცია,  თუ  ასეთი  ინფორმაცია  უკვე  განთავსებულია  საინფორმაციო
პლატფორმაზე2.   თუ  კანონი,  როგორც  ეს  პროექტშია  წარმოდგენილი,

1 კანონის მე-7 მუხლის პირველი პუნქტი: „ამ კანონის მე-6 მუხლის პირველი პუნქტით განსაზღვრული პირი 
ვალდებულია (გარდა ამ მუხლის მე-6 და მე-7 პუნქტებით გათვალისწინებული შემთხვევებისა) ავტორიზებულ 
პირს ერთიანი საინფორმაციო პლატფორმის მეშვეობით მიაწოდოს ინფორმაცია იმ სამშენებლო სამუშაოების ან
სარეკონსტრუქციო სამუშაოების განხორციელების განზრახვის შესახებ, რომლებზედაც შესაძლებელია 
ელექტრონული საკომუნიკაციო ქსელების განთავსების უზრუნველსაყოფად შესაფერისი ინფრასტრუქტურის 
მშენებლობა ან გაფართოება“.

2 კანონის მე-5 მუხლის მე-4 პუნქტი: „თუ ამ მუხლის პირველი პუნქტით გათვალისწინებული ინფორმაცია 
ერთიან საინფორმაციო პლატფორმაზე ხელმისაწვდომი არ არის, ინფრასტრუქტურის ოპერატორი ვალდებულია
უზრუნველყოს აღნიშნული ინფორმაციის ხელმისაწვდომობა ავტორიზებული პირის შესაბამისი წერილობითი 
მოთხოვნის საფუძველზე.“

ითვალისწინებს პირდაპირ ვალდებულებას ყველა ინფრასტრუქტურის ოპერატორმა
განათავსოს  მის  სარგებლობაში  არსებული  ფიზიკური  ინფრასტრუქტურა,  მაშინ
კანონის  ეს  ნორმა  აზრს  მოკლებულია.  კანონის  მე-14  მუხლში,  ასევე
განმარტებულია, რომ ერთიანი საინფორმაციო პლატფორმა ეფუძნება ინფორმაციის
გაზიარებისა  და  გაცვლის  პრინციპებს  და  ხელმისაწვდომია  ამ  კანონით
განსაზღვრული პირებისთვის ერთიან საინფორმაციო პლატფორმაზე  ინფორმაციის
განთავსების  ვალდებულების  შესრულებისა და  აღნიშნული  ინფორმაციის
დანიშნულებისამებრ  გამოყენების  შესაძლებლობის  საქართველოს
კანონმდებლობით  დადგენილი  წესით  უზრუნველსაყოფად.  არც  ამ  ნომრიდან
გამომდინარეობს  ინფრასტრუქტურის  ოპერატორების  ვალდებულება  ინფორმაციის
განთავსებაზე.  კანონის  ნორმა  მიუთითებს  ინფორმაციის  განთავსების
ვალდებულებაზე,  რომელიც  7.1  მუხლის  თანახმად  ვრცელდება  მხოლოდ
საზოგადოებრივი დანიშნულების სამშენებლო სამუშაოების მწარმოებელი პირებზე.
თქვენთვის ცნობილია, რომ კანონქვემდებარე აქტი უნდა შეესაბამებოდეს კანონს,
რომლის  საფუძველზეც  ხდება  მისი  გამოცემა.  კანონქვემდებარე  აქტით  ახალი,
კანონისაგან  განსხვავებული  ვალდებულების  დადგენა  ეწინააღმდეგება  კანონს.
შესაბამისად, პროექტის დებულებები, რომელიც ავალდებულებს ინფრასტრუქტურის
ოპერატორს  მიაწოდოს  ინფორმაცია  კომისიას  საკუთარი  ფიზიკური
ინფრასტრუქტურის შესახებ, შესაბამისობაშია მოსაყვანი კანონთან. 

2. პროექტის მე-2 მუხლის ვ) ქვეპუნქტის თანახმად, „მომხმარებელი“ არის ფიზიკური
პირი,  რომელსაც  ელექტრონული  საშუალებების  გამოყენებით  აქვს  წვდომა
პლატფორმასთან.  ამ  ნაწილში  ვფიქრობთ,  რომ  ნებისმიერი  პირისათვის
პლატფორმაზე  განთავსებულ  ინფორმაციასთან  წვდომა  გარკვეული  რისკების
მატარებელია  და  კომისია,  სულ  მცირე,  უნდა  დაფიქრდეს  მის  მინიმალურ
დაზღვევაზე მაინც.  

3. პროექტის  მე-5  მუხლის  თანახმად  -  "დადგენილების ამოქმედების დროისთვის
ინფრასტრუქტურის  ოპერატორის  მფლობელობაში  არსებული  ფიზიკური
ინფრასტრუქტურის  შესახებ   ინფორმაციის  პლატფორმისთვის  პირველადად
მიწოდება უნდა მოხდეს  ამ დადგენილების ამოქმედებიდან 3 (სამი) თვის ვადაში,
გარდა ამ მუხლის მე-2 პუნქტით განსაზღვრული შემთხვევებისა".  ვფიქრობთ, რომ
სამი  თვე  არარეალური  ვადაა  ამ  ვალდებულების  შესასრულებლად,  თუმცა  ეს
შენიშვნა არარელევანტური გახდება თუ კომისია არ დაარღვევს კანონის მოთხოვნას
და გაითვალისწინებს ჩვენს პირველ კომენტარს. 

პატივისცემით,

ანდრია ზოდელავა
გენერალური დირექტორის მოადგილე

